
Naalakkersuisut peqquneqassasut takornariaqarnermi suliffeqarfiit 

ingerlatani nalunaarusiakkut qujaalassallugit, qanoq iliornikkut 

nunaqavissut inatsisitigut allaffisornikkut aaqqissuussaanertigullu il.il 

sunniuteqarnerpaamik aaliangiisinnaalernissaat, nalunaarusiaq 

kingusinnarpaamik inatsisartunut agguaanneqassaaq UPA 2023, 

inatsisartut aaliangigassatut siunnersuut. 

(Siumup Inatsisartunut ilaasortaatitai) 

Takornariartitsineq Nunatsinni inuussutissarsiutit sukarsuisa sisamaattut 

taaneqartarpoq. Ukiunilumi amerlasuuni siuarsaaniarnermi aningaasat 

ikigisassaanngitsut atorneqarnikuupput, sulilu tamanna ingerlavoq. 

Takornariaqarneq nunatsinnut aningaasanik isaatitsivittut periarfissaalluarpoq, 

Nunarput pissanganartutut, immikkut ittumik takuneqartariaqartutut, 

pinngortitarsuaq kusanarluinnartuusoq ilisimaneqarpoq. Ornigarneqarneralu 

annertusiartorpoq. 

Silatusaartumik Inatsisitigut aaqqissuusinikkut nunaqavissut pitsaasumik 

isaatitsivigiusinnaavaat. 

Takornariammi nunaqavissunik sullinneqarnissartik pissusissamisoortutut 

isigaat. 

Taammapportaaq nunani aaliangersimasuni assersuutigalugu 

qissattartitsisarnerni, nunaqavissut salliutinneqarnissaat 

pinngitsoorneqarsinnaanngilaq. Inatsimmimi allat ukiut 20-t angullugit 

akuersissummik pigisaqartoqarsinnaammat.  



 

Taammammat Siumup siunnersuutaa qulaajaasumik nalunaarusioqqusinera 

taperserparput. Nalunaarusiap kingorna Inatsimmik suliaqarsinnaanissaq 

anguneqaqqullugu. 

Ataatsimititaliamut susassaqartumut ingerlateqqipparputm, suliarilluarnissaa 

kissaatigalugu. 


